
Chhod De Chinta Yaar Sanwariya Baitha Hai
Tu Himmat Na Haar Sanwariya Biatha Hai
Naa Hogi Teri Haar Sanwariya Baitha Hai

Sukh Dukh Hai Jeevan Ki Chhaya Ispe Kisi Ka Zor Nahi
Tujhko Bacha Ke Rakh Lega Jo Shyam Bina Koi Aur Nahi
Tere Liya Tayyar Sanwariya Baitha Hai
Chhod De Chinta Yaar Sanwariya Baitha Hai

Dar Dar Pe Kyun Maatha Peete Ek Pe Kyun Etbaar Nahi
Aisa Koi Khwab Nahi Jo Hota Yahan Saakar Nahi
Kyun Soche Bekaar Sanwariya Baitha Hai
Chhod De Chinta Yaar Sanwariya Baitha Hai

Pag Pag Tere Saath Sanwariya Tera Saath Nibhayega
Jab Dolegi Jeevan Naiya Wo Maajhi Ban Aayega
Thaam Teri Patvaar Sanwariya Baitha Hai
Chhod De Chinta Yaar Sanwariya Baitha Hai

Thaam Ke Ungli Shyam Ki Pankaj Seedhi Raah Pe Chalta Chal
Chhod De Uspe Wo Dekhega Kya Hona Hai Tera Kal
Hoga Beda Paar Sanwariya Baitha Hai
Chhod De Chinta Yaar Sanwariya Baitha Hai

